
ᖃᓄᐃᑦᑑᓂᐊᕐᓂᖓ ᖃᓄᐃᓕᐅᖅᑕᐅᓂᐊᖅᑑᑉ ᐱᓕᕆᐊᖃᕈᑕᐅᓂᐊᖅᑐᓪᓗ 

 

ᑎᖕᒥᐊᑦ ᐊᔾᔨᒌᙱᑦᑐᑦ ᓄᖑᕋᖅᐸᓪᓕᐊᓕᕐᒪᑕ ᓇᓂᑐᐃᓐᓇᖅ ᓄᓇᕐᔪᐊᕐᒥ ᖃᓄᐃᒻᒪᓪᓗ ᑕᐃᒪᐃᒻᒪᖔᑦ ᖃᐅᔨᒪᓇᑕ.  ᖃᐅᔨᓴᖅᑕᕗᑦ 

ᐅᑭᐅᖅᑕᖅᑐᕐᒥ ᑕᒪᐃᓐᓂᒃ ᓯᒡᔭᒦᑉᐸᒃᑐᑦ ᑕᕆᐅᕐᒦᑉᐸᒃᑐᓪᓗ ᑎᖕᒥᐊᑦ ᓇᐅᑦᑎᖅᓱᕐᓂᐊᕋᑦᑎᒍᑦ ᐊᒥᓲᔪᓐᓃᕐᓂᖏᓪᓗ ᖃᐅᔨᓴᕐᓂᐊᕋᑦᑎᑦ 

ᑭᓱᑦ ᐱᔾᔪᑕᐅᖕᒪᖔᑕ. ᖃᐅᔨᓴᕐᓂᖅ ᓯᒡᔭᖅᐸᓯᐊᓂ ᐃᑲᔪᓛᖅᑐᖅ ᓇᓗᓇᐃᖅᓯᓂᑦᑎᓐᓄᑦ ᓯᒡᔭᒦᑉᐸᒃᑐᑦ ᑎᖕᒥᐊᑦ 

ᐊᒥᓲᔪᓐᓃᖅᐸᓪᓕᐊᖕᒪᖔᑕ ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᕐᒥ ᐃᕙᕝᕕᐅᕙᒃᑐᑦ, ᐊᓯᖏᓪᓘᓐᓃᑦ ᐅᐸᒃᐸᒃᑕᖏᑦ ᐃᓚᐅᓪᓗᑎᒃ 

ᓄᖅᑲᖓᕝᕕᒋᓚᐅᑲᒃᐸᒃᑕᖏᑦ ᐊᒻᒪᓗ ᐅᑮᕝᕕᒋᕙᒃᑕᖏᑦ. ᐊᔾᔨᒌᙱᑦᑑᑎᓂᒃ ᓇᓃᑦᑕᕆᐊᒃᓴᖏᓐᓂᒃ ᖃᐅᔨᓴᕈᑎᖃᕐᓂᐊᖅᐳᒍᑦ 

ᐊᑦᑕᑕᖅᑎᓯᒪᔪᓄᑦ ᑎᖕᒥᐊᓄᑦ, ᐊᑐᕐᒥᓗᑕ ᐊᔾᔨᓕᐅᕈᑎᓂᒃ ᐃᖏᕐᕋᐃᓐᓇᕋᓗᐊᖅᖢᑎᒃ ᓄᖅᑲᖅᑕᖅᑐᓂᒃ ᐊᒻᒪ ᐅᖓᓯᒋᓗᒋᑦ 

ᓇᐅᑦᑎᖅᓱᖃᑦᑕᕐᓂᐊᖅᐳᒍᑦ ᑲᑎᖅᓱᐃᓇᓱᒡᓗᑕ ᖃᐅᔨᒃᑲᐃᔾᔪᑎᕗᑦ. ᑕᕆᐅᕐᒦᑉᐸᒃᑐᑦ ᑎᖕᒥᐊᑦ ᓇᐅᑦᑎᖅᓱᖅᑕᐅᕝᕕᖓᓂ 

ᓇᐅᑦᑎᖅᓱᕐᓂᐊᖅᐳᑦ ᐊᒃᐸᓂᒃ ᓇᐅᔭᔾᔪᐊᓂᒡᓗ.  ᐊᕐᕌᒍᓂ ᐊᓂᒍᓵᖅᑐᓂ, ᑐᕙᖃᙱᓐᓂᐅᓲᖅ ᕼᐊᑦᓴᓐ ᐸᐃ ᐅᐊᖕᓇᖅᐸᓯᐊᓂ 

ᐅᑯᓂᐅᓂᖅᓴᐅᑦᑕᓕᕐᒪᑦ ᐱᓇᓱᐊᕋᓴᖕᓄᑦ ᖃᐅᔨᓴᖅᖢᑕᓗ ᖃᓄᖅ ᑕᕆᐅᕐᒥᐅᑕᐃᑦ ᑎᖕᒥᐊᑦ ᓱᖏᐅᑎᕙᓪᓕᐊᖕᒪᖔᑕ ᐊᐅᔭᒃᑯᑦ 

ᓯᑯᑕᖃᙱᔅᓲᔭᕐᓂᖅᓴᐅᓂᖓᓄᑦ. ᐊᑦᑕᑕᖅᓯᕝᕕᒋᔭᖃᕐᓂᐊᖅᑐᒍᑦ ᑎᒥᖏᓐᓂᒃ ᖃᐅᔨᓴᐃᔾᒧᑎᒥᒃ ᐊᐅᖏᔭᐃᖃᑦᑕᓛᖅᖢᑕᓗ 

ᖃᐅᔨᓴᕈᒪᒧᑦ ᑎᒥᖓᑕ ᖃᓄᐃᓐᓂᕆᔭᖓᓂᒃ ᐊᒻᒪ ᐆᒃᑐᕋᕈᒪᒧᑦ ᐊᕙᑎᒋᔭᕐᒥᑦ ᖃᓄᖅ ᑎᒥᐊᑕ ᐋᖅᑭᐅᒪᓂᖓ 

ᐊᒃᑐᖅᑕᐅᕙᓪᓕᐊᑎᒋᖕᒪᖔᑦ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᔫᓐ 20-ᒥᑦ ᔪᓚᐃ 5−ᒧᑦ ᑕᐃᒪᐃᓕᐅᕐᓗᑕ. 

 

ᓯᒡᔭᒦᑉᐸᒃᑐᑦ ᑎᖕᒥᐊᑦ ᓇᐅᑦᑎᖅᓱᖅᑕᐅᕝᕕᖓ ᐃᓗᐃᓕᕐᒦᑉᐳᖅ ᑐᐊᐸᔮᖑᓪᓗᓂ ᕿᒧᒡᔪᖕᒦᑉᐳᖅ ᑎᖕᒥᓲᒃᑯᑦ ᒪᕐᕈᓕᒃᑯᑦ ᓄᓇᐃᓐᓇᕐᒧᑦ 

ᒥᔾᔪᑎᒋᓐᓇᖅᑐᓂᒃ ᐊᒃᓴᓗᐊᓕᖅᓯᒪᔪᒧᑦ ᖃᓂᑦᑐᒦᑦᑐᒧᑦ ᕿᒧᒡᔪᖕᒧᑦ ᒥᓐᓇᔭᖅᑐᒧᑦ ᑎᑭᑕᐅᔪᓐᓇᖅᐳᖅ. ᑕᕆᐅᕐᒦᑉᐸᒃᑐᑦ ᑎᖕᒥᐊᑦ 

ᓇᐅᑦᑎᖅᓱᖅᑕᐅᕝᕕᖓ ᐅᐊᓕᓂᖅᐸᓯᐊᓃᑉᐳᖅ ᐃᓐᓈᕉᑦ ᐊᒃᐸᓄᑦ ᐃᕙᕝᕕᐅᕙᒃᑐᒧᑦ ᐊᒻᒪ ᒥᕝᕕᒃ ᓯᒡᔭᒦᑉᐳᖅ ᑖᔅᓱᒪ ᐱᓇᖕᓈᓂ. 

ᐱᓕᕆᔪᑦ ᑕᒪᒃᑮᓂ ᐊᐅᓪᓚᐅᒪᕝᕖᖕᓂ (4ᓂᑦ 5ᓄᑦ ᐃᓐᓄᒃᑕᐅᓯᒪᓂᐊᖅᐴᒃ ᐊᑕᐅᓯᖅ ᓴᓕᕐᒥᐅᑕᐅᓗᓂ) ᑎᓴᒪᓕᖕᓂᒃ 

ᐊᑐᖃᑦᑕᕐᓂᐊᖅᐳᑦ ᐅᓯᑲᖅᑕᐅᑎᒋᓗᒋᑦ ᐱᖁᑎᓂᒃ ᐊᐅᓪᓚᐅᒪᕝᕕᖕᒧᑦ, ᓯᒡᔭᒦᑉᐸᒃᑐᑦ ᑎᖕᒥᐊᑦ ᓇᐅᑦᑎᖅᓱᖅᑕᐅᕝᕕᖓ ᐊᑕᐅᓯᕐᒥᒃ 

ᐃᒡᓗᕋᓛᖃᖅᐳ ᐊᒻᒪ ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᑐᐱᖅᑕᖃᖅᖢᓂ, ᐊᒻᒪ ᒪᕐᕉᖕᓂᒃ ᐃᒡᓗᕋᓛᖅᑕᖃᖅᐳᖅ ᑕᕆᐅᕐᒦᑉᐸᒃᑐᑦ ᑎᖕᒥᐊᑦ 

ᓇᐅᑦᑎᖅᓱᖅᑕᐅᕝᕕᖓ. ᒑᓴᓕᒨᖅᑐᒧᓪᓘᓐᓃᑦ ᓯᕿᓐᓇᖅᑕᐅᑎᑦᑎᔾᔪᑎᒧᓪᓘᓐᓃᑦ ᐆᒪᖅᑯᓯᐅᕈᑎᖃᕐᓂᐊᖅᐳᑦ ᖃᕋᓴᐅᔭᕐᓂᒃ, 

ᐆᕚᕈᑎᓂᒃ ᐊᒻᒪ ᐊᓯᖏᓐᓂᒃ ᕚᑕᓖᕆᔭᐅᓇᔭᖅᑐᓂᒃ ᓴᙱᒃᑎᓴᐃᔾᔪᑕᐅᓂᐊᖅᑑᖕᓂᒃ. ᐃᒪᖅ ᐊᑐᖅᑕᐅᖃᑦᑕᕐᓂᐊᖅᐳᖅ 

ᐊᐅᓪᓚᐅᒪᓂᕐᒧᑐᐊᖅ – ᐃᒐᓂᕐᒧᑦ, ᐃᒥᕐᓂᕐᒧᑦ ᐊᒻᒪᓗ ᐅᐊᓴᕐᓂᕐᒧᑦ - ᖃᑦᑕᓄᑦ ᐃᒥᖅᑕᖃᑦᑕᕐᓂᐊᖅᐳᑦ ᑕᓯᕋᕐᓂᑦ ᑰᒐᓛᓂᓪᓗ. 

ᐃᒪᕐᓗᒃ ᑯᕕᔭᐅᖃᑦᑕᕐᓂᐊᖅᐳᖅ ᑯᕕᖅᑕᕐᕕᖕᓄᑦ, ᐊᒻᒪ ᑭᓈᓗᖃᑦᑕᕐᓂᐊᖅᐳᑦ ᖁᕐᕕᖕᓄᑦ ᐃᔾᔪᖃᖅᑐᒧᑦ ᐃᓚᓕᐅᑎᕙᓪᓕᐊᔪᒃᓴᒥᒃ 

ᑕᒪᒃᑮᓂᒃ ᐊᐅᓪᓚᐅᒪᕝᕖᖕᓂ. 

 

ᐊᒃᑕᑯᐃᑦ ᐃᑯᐊᓪᓚᒃᑎᑕᐅᔪᑦ. ᖄᔭᑦᑐᑦ ᐊᒃᑕᑯᐃᑦ (ᓲᕐᓗ ᐊᓕᒍᐃᑦ) ᑲᑎᑕᐅᖃᑦᑕᖅᑐᑦ ᐊᒡᔭᖅᑕᐅᓪᓗᑎᒃ ᐃᖃᓗᖕᓄᑦ.  

 

ᓇᑉᐸᖅᑕᐅᓯᒪᔪᑦ ᐃᒡᓗᐃᑦ ᑕᐃᑲᓂ ᑕᖕᒫᖅᓯᒪᕕᒋᔭᑦᑎᓐᓂ ᐋᕿᑦᑎᐊᕆᐊᖃᖅᑕᐅᓂᐊᓚᐅᖅᑐᖅ ᐋᒍᓯ 2016 ᐱᓪᓗᒍ 

ᐱᕐᕈᓗᐊᕿᕕᐅᔪᓐᓇᓕᕐᓂᖓ ᐃᓱᒫᓘᑕᐅᓪᓗᑎᒃ ᓇᓄᖃᓗᐊᑦᑕᕐᒪᑦ ᐊᒥᓲᓗᐊᓕᖅᑐᑦ ᒫᓐᓇ ᐅᖃᐅᓯᐅᖃᑦᑕᓕᖅᑐᑦ. ᐅᑯᐊ 

ᐱᓇᓱᐊᖃᑎᒌᑦ, ᓄᓇᓕᖕᓂᑦ ᓴᓪᓕᓂᑦ, ᐱᐅᓯᕚᓪᓕᕐᑎᑦᑎᔪᒪᔪᑦ ᑕᕆᐅᑉ ᑎᖕᒥᐊᖏᓐᓂᒃ ᖃᐅᔨᓴᕐᕕᖕᒥᒃ ᑕᐃᑲᓂ ᐊᑖᓂ ᔪᓚᐃ 

ᐊᒻᒪᓗ ᖁᓛᓂ ᐋᒍᓯ 2016. ᐅᑯᐊ ᐊᓯᑦᔨᖅᑕᐅᔪᒪᖅ ᑕᐃᑲᓂ ᖃᐅᔨᓴᕐᕕᖓᓐᓂ ᐅᑯᓂᖓ ᐃᓚᖃᖅᑐᑦ: 

 ᐊᓯᖏᓐᓂᒃ ᐃᓇᖏᕐᓗᒋᑦ ᒫᓐᓇᐅᔪᖅ ᐃᒡᓗᕋᓛᑦ ᓄᑖᒥᒃ 12X24’ ᐊᖕᖏᑎᒋᔪᖅ. 

 ᐃᒡᓗᕋᓛᖅ ᓄᑖᖅ 12x24’ ᓯᓂᒡᕕᒃ ᓯᒡᔭᒥ ᖃᓂᒋᔭᖓᓂ ᒥᑦᑕᕐᕕᒃ. ᐅᓇ ᑕᖕᒫᖅᓯᒪᕕᒋᕙᒃᑕᖓᑦ ᖃᓂᑦᑐᖅ ᐃᓱᐊᓂ 

ᐊᑐᓂ ᓄᓇᒦᕕᒋᔭᑦᑎᓂ ᐊᕐᕌᒍᒥ ᐊᒻᒪᓗ ᐃᓂᖃᖅᑐᖅ ᐃᓚᖏᑦ ᐅᖓᓯᑦᑐᑦ ᒥᑕᕐᕕᖓᓂᑦ. ᑕᐃᒪᐃᒻᒪᑦ, ᐱᔪᒪᔭᕗᑦ 

ᐃᒡᓗᕋᓛᖅ ᖃᓂᒋᔮᓂ ᒥᑦᑕᕐᕕᐅᑉ ᓴᓇᔨᓄᑦ ᐱᕐᕈᓗᐊᕿᓐᓇᕋᔭᓐᖏᑦᑐᑦ ᐃᓂᖃᕐᓗᑎᒃ ᓯᓂᒃᑕᕐᕕᖃᕐᓗᑎᒃ ᑕᐃᒪᓗ 

ᐅᑕᕿᓂᕐᒥᖕᓂᒃ ᐊᐃᔭᐅᕕᒃᓴᒥᖕᓂᒃ ᐊᕐᕌᒍᒥ ᐃᓱᓕᑎᓪᓗᒍ, ᐅᑯᐊᓗ ᐱᓗᐊᖅᑐᒥᒃ ᐃᑲᔫᑎᒐᔭᖅᑐᑦ 

ᐊᐃᔭᐅᔭᕆᐊᖃᖅᑎᓪᓗᒋᑦ ᑭᖑᕙᖅᓯᒪᖃᑦᑕᕐᒪᑕ ᓯᓚᑦᑎᐊᕙᐅᓐᖏᓗᐊᕐᓂᖓᓄᑦ. 

 ᐃᓕᓯᒍᑎᒃ ᐅᐊᔭᒥᒃ ᓱᑲᓐᓇᖅᑐᓕᖕᒥ ᐊᕙᓗᔭᐅᓗᑎᒃ ᐃᒡᓗᕋᓛᑦ ᑕᖕᒫᖅᓯᒪᕕᖏᑦ ᓇᓐᓄᕐᓂᑦ ᐅᐸᒃᑕᐅᔭᓐᓂᐊᓐᖏᒻᒪᑕ. 

ᐅᓇ ᐅᐊᔭ ᐊᕙᓗᐊ ᐲᖅᑕᐅᓂᐊᖅᖢᓂ ᐃᓱᓕᑉᐸᑕ ᐊᑐᓂ ᓄᓇᒦᕕᒋᔭᖏᑦ ᐸᒡᕕᓴᐃᓂᐊᓐᖏᒪᑕ ᓂᕐᔪᑎᓂᒃ 

ᐊᑐᖅᑕᐅᓐᖏᑎᓪᓗᒋᑦ. 

ᖄᖓᒍᑦ ᓴᓇᕐᕈᑎᖏᑦ ᑭᓱᓕᕆᔾᔪᑎᖏᑦ ᐊᑐᖅᑕᐅᕙᒃᑐᑦ ᑕᖕᒫᖅᓯᒪᕕᖓᓐᓂ ᐊᒻᒪᓗ ᓇᓗᓇᐃᑦᑎᐊᖅᖢᖏᑦ ᖁᓛᓂ, ᓇᐸᔪᑦ 

ᓄᑖᕈᖅᑎᑕᐅᓗᑎᒃ ᐊᑐᖅᓯᓗᑎᒃ ᒪᕐᕉᖕᓂᒃ (2) ᔭᓄᓚᐃᑕᓂᒃ ᐊᒻᒪᓗ ᖃᓄᕆᑦᑐᑐᐃᓐᓇᕐᓂᒃ ᓴᓇᕐᕈᑎᓂᒃ ᐊᒻᒪᓗ ᖁᓕᒥᒎᓕᒃ 

ᑕᐃᑲᓃᓪᓗᓂ ᒪᕐᕈᖕᓄᑦ (2) ᐅᓪᓗᓄᑦ. 

 


